
	ՍԹ/9733-2021

	1.Ի պատասխան Ձեր 2021 թվականի հոկտեմբերի 15-ի N 01/17․1/6314-2021 գրության՝ հայտնում ենք, որ «Հայաստանի Հանրապետության կառավարության 2005 թվականի մարտի 3-ի թիվ 336-Ա որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ դիտողությունները և առաջարկությունները.
   Նախագծի 1-ին կետով լրացվող 4.1-ին կետում սահմանվում է, որ սույն որոշման 2-րդ կետում նշված գույքի գույքային իրավունքների պետական գրանցումն իրականացվում է 2021 թվականի մարտի 1-ի չափագրման արդյունքների հիման վրա՝ հաշվի առնելով ընդհանուր օգտագործման տարածքները, մինչդեռ երկրորդ կետում նշվում է, որ գույքային իրավունքների պետական գրանցումը պետք է ապահովել գույքի չափագրումից հետո: Հետևաբար, անհրաժեշտ է խմբագրել նշված երկու դրույթը՝ համապատասխանեցնելով միմյանց:
	Ընդունվել է

	2.Առաջարկում ենք 1-ին կետով լրացվող 4.1-ին կետում «չափագրման արդյունքների հիման վրա՝ հաշվի առնելով ընդհանուր օգտագործման տարածքները:» բառերը փոխարինել «չափագրման փաթեթում առկա ընդհանուր օգտագործման տարածքները:» բառերով:
	Ընդունվել է

	3.Միաժամանակ առաջարկում ենք Նախագծի 3-րդ կետը հանել, քանի որ Կադաստրի կոմիտեի գործառույթները հստակորեն կարգավորվում են օրենքով, իսկ պետական գրանցման նախաձեռնումը Նախագծի 2-րդ կետով վերապահվել է ՀՀ բարձր տեխնոլոգիական արդյունաբերության նախարարին և ՀՀ պետական գույքի կառավարման կոմիտեին:
	Չի ընդունվել 
Նախագծով  կադաստրի կոմիտեին որևէ գործառույթ չի վերապահվում,  այլ հանձնարարվում է  գրանցումն իրականացնելիս հաշվի առնել ընդհանուր օգտագործման տարածքները՝ նկատի  ունենալով այն հանգամանքը, որ նախկինում այդ տարածքները հաշվի չեն առնվել։

	4.Ըստ 2021 թվականի մարտի 1-ին կազմված չափագրման փաթեթի տվյալների՝ շինության ընդհանուր մակերեսը կազմում է 10.098.45 քառ. մետր, սակայն Նախագծի հիմնավորման մեջ այդ տարածքը նշվել է 10.180.19 քառ. մետր։ 
	Ընդունվել է

	5.Միաժամանակ տեղեկացնում ենք, որ Երևան քաղաքի Սարյան 22 հասցեում գտնվող անշարժ գույքերի կադաստրային գործերում առկա է նաև Հայաստանի Հանրապետությանը պատկանող տարածքների համար 2020 թվականի նոյեմբերի 11-ին կազմված չափագրման փաթեթ, որում ներառված շինությունների բնութագրում ընդհանուր օգտագործման տարածքի մակերեսը նշված է 541.07 քառ. մետր, սակայն Նախագծի հիմնավորման մեջ այդ տարածքը նշվել է 502.49 քառ. մետր։ 
	Ընդունվել է

	2.ՀՀ տարածքային կառավարման և ենթակառուցվածների նախարարություն
	25.10.2021թ․

	
	ԳՍ//27619-2021

	1.«Հայաստանի Հանրապետության կառավարության 2005 թվականի մարտի 3-ի թիվ 336-Ա որոշման մեջ լրացում կատարելու մասին»  ՀՀ կառավարության որոշման նախագծի վերաբերյալ առաջարկում ենք հետևյալը.
Նախագծի 1-ին կետում՝ «բովանդակությամբ» բառից հետո լրացնել «՝ նոր» բառը։
	Ընդունվել է
	

	2.Նախագծի 2-րդ կետում՝ «պետական» բառից առաջ լրացնել «տարածքային կառավարման և ենթակառուցվածքների նախարարություն» բառերը։
	Ընդունվել է
	

	3.Նախագծի 2-րդ կետում «գույքի չափագրումից հետո քսանօրյա ժամկետում» ձևակերպումը վերանայման և հստակեցման կարիք ունի, քանի որ Նախագծի 1-ին կետում նշված է, որ գույքի չափագրումն արդեն իսկ իրականացվել է 2021 թվականի մարտի 1-ին։
	Ընդունվել է
	

	4.Նախագծի 3-րդ կետում՝ «նախագահին՝ գույքային» բառերը փոխարինել «ղեկավարին՝ սույն որոշման երկրորդ կետում նշված գույքի» բառերով։
	Ընդունվել է  մասամբ
Նախագծի 2-րդ կետը գույքի վերաբերյալ տվյալներ չի պարունակում: 
	

	5.Հաշվի առնելով, որ Հայաստանի Հանրապետության տրանսպորտի և կապի նախարարությունը վերանվանվել է Հայաստանի Հանրապետության բարձր տեխնոլոգիական արդյունաբերության նախարարության, ուստի ՀՀ կառավարության 2005 թվականի մարտի 3-ի թիվ 336-Ա որոշման մեջ անհրաժեշտ է այդ մասով կատարել համապատասխան փոփոխություններ։
	Չի ընդունվել
Հայաստանի Հանրապետության տրանսպորտի և կապի նախարարությունը վերանվանվել է 2019 թվականին։  ՀՀ կառավարության 2005 թվականի մարտի 3-ի թիվ 336-Ա որոշման հետ կապված հարաբերությունները կարգավորվել են 2005 թվականին։ Հետևաբար անհրաժեշտություն չկա որոշման մեջ կատարել տվյալ փոփոխությունը։ 
	

	6.Որպես նորմատիվ իրավական ակտի վավերապայման՝ Նախագծի վերջում լրացնել Նախագիծը ստորագրող պաշտոնատար անձի պաշտոնը, անվան սկզբնատառը և ազգանունը։
	Ընդունվել է
	






